
Thau a prug - Lalu

Thau a apu minzai, iamin Thau a tanatugash, maga gmaqutilh sa latata
mapuzupuzi a Ihkaribush a gnuan, numawan shaunanaiza ungqtuan izai a
Wazagan, miniahala itusi Puzi, maga sa thau mathuaw katbashbash,
numawan suma sa thau shaunatusi Lalu. kahiwan Lalu mathuaw marutaw a
hudun, maga Wazagan a sazum makitrutaw, numawan minlanggisusay a
hudun ya thuini. kahiwan sa Thau a kataunan az’az isai Lalu a shirshir,
numa Lhkapamumu a ripnu mani isa Lalu a shirshir, ya itusi Taringkuan sa
thau amilhungqu sa gnuan a rikus, mufarit numa mrauz shaunatusi Lalu
itantu mubuhat. Thau a thapa mani isui Lalu manshirshir a wazagan.

Lalu isa Wazaqgan a fazfaz, sa Thau tu kahiwan a kataunan, numa Lalu
mani sa Thau mathuaw shugqrumin a prug.

isai latusha matilaw a kawashiza, mita Thau sa thau inai minalhalhuiza
sa parakaz, miazai sa Thau a azazak numa qumqgum inashawan inai i
Wazagan.

maga izai Lalu sugrumin mita wa Thau, numa kain muntal sa Thau a

tiakahiwan a kazakazsh, ya aminshinshii a binanau’az, faglhu a

Shinshii apuntal sa tanatugash a minshinshii, amunruza shaunatusi Lalu,

numa makikalhiwan sa izai apu’apu, apu’apu ya mashashduu piazithu shduu
ya minshinshii.

numa ya amutusi Lalu, amihalawan palalawa sa Daduu numa hinshii
numa tugatugash paplishuan, ata tu pashmamugmug ya mutusi Lalu, numa
mani ya itantu ata tu mumamugmug puthagi numa pishtubu, parshian dai.

kain Thau a Ulalaluan, Thau a lalawa zain Ulalaluan, numa Lalu a
Ihanaz tu naam a tanatugash kahiwan tmulhanaz zain Lalu, numawan Lalu
sa Thau mathuaw shmugum a prug.

Lalu mathuaw lamagita a prug, ianan manasha sa naam a kazakazash
iutu. numa shduu mrigaz Thau kahiwan a ininthawan, numa ianan mani
naam a kahiwan Thau a lalawa, maniun ya itia sa azazak numa qumaqum ya
kahiza, afuilh ihu thaithuy Lalu a numanuma, numa apinfazaq thaithuy, ata
tu shararuzi mita thau a parshian.

latunaw iamin Thau, numa apiagitan lhunggqizi izai a Lalu masa iamin

Thau a pruq, ata tu pu’ukaan.

